
Ledići: devastirano staro muslimansko groblje

Vrelo br. 6. i 7., godina V, 2024/25.

Jedno staro muslimansko groblje otkriveno je zahvaljujući iskopavanjima za

prilazni put do vikendice u predjelu Zakrsnice sjeverno od sela Ledići.

J. M.

22.2.2026.

To je groblje prikazano oznakom na staroj austrougarskoj karti (Slika 1.). 

Uništeno  je  vjerovatno  iza  Prvog  svjetskog  rata,  zatrpano  i  zemlja

proglašena  privatnom,  da  bi  se  nakon  posljednjeg  rata  prodavala  kao

parcele za vikendice.

Iskopano je nekoliko starih nišana (Slika 2.) od kojih su se u sadašnjem

stanju na dva nišana mogli  vidjeti  isklesani  ukrasni  motivi.  Na manjem

nišanu prikazan je samo motiv jabuke (Slika 3.), a na većem, na kojem je

sačuvan i  turban,  motivi  jabuka te  luka i  strijele  na jednoj  strani,  a  na

drugoj polumjeseca i sablje (Slika 4.), tipični motivi sa najstarijih nišana u

Bosni.    Vjerovatno  će  se  naći  još  koji  motiv  kad  se  nišani  prenesu  u

spomen park Fondacije ProBitra.

Sa ovog groblja  vjerovatno potiču i  nišani  koji  se sada čuvaju u depou

Fondacije, a koji su pronađeni prilikom raščišćavanja ruševina oko kuća u

vlasništvu Fondacije.

Na jednom nišanu kojem je odlomljen turban (vidi se da je to učinjeno u

skorašnje  vrijeme),  prikazan  je  motiv  sablje  (Slika  5.),  a  vrijedan  je

spomena i nišan koji  se završava derviškom kapom karakterističnom za

su�je (Slika 6.).

Za  nadati  se  da  će  biti  pronađeno  još  ovih  lijepih  spomenika  naše

prošlosti, bilo da su još uvijek zatrpani, bilo da su poslužili kao građevinski

materijal za kuće.

